ՏԵՂԵԿԱՆՔ
«Հայաստանի Հանրապետության Շիրակի մարզի Արևիկ համայնքի ղեկավարի լիազորությունները վաղաժամկետ դադարեցնելու, համայնքի ղեկավարի արտահերթ ընտրություն նշանակելու և անցկացնելու մասին» Հայաստանի Հանրապետության կառավարության որոշման նախագծի վերաբերյալ առաջարկությունների և առարկությունների մասին
	Առաջարկության հեղինակը և առաջարկության ներկայացման ժամկետը
	Առաջարկության կամ առարկության բովանդակությունը
	Եզրակացություն

	ՀՀ ֆինանսների նախարարություն
03.10.2016թ.

№ 01/82-2/22916-16
	ՀՀ ֆինանսների նախարարությունը «Հայաստանի Հանրապետության Շիրակի մարզի Արևիկ համայնքի ղեկավարի լիազորությունները վաղաժամկետ դադարեցնելու, համայնքի ղեկավարի արտահերթ ընտրություն նշանակելու և անցկացնելու մասին» ՀՀ կառավարության որոշման նախագծի վերաբերյալ առաջարկություններ չունի:


	Ընդունվել է ի գիտություն 

	ՀՀ կենտրոնական ընտրական հանձնաժողով
27.09.2016թ.

№ 01-484
	«Հայաստանի Հանրապետության Շիրակի մարզի Արևիկ համայնքի ղեկավարի լիազորությունները վաղաժամկետ դադարեցնելու, համայնքի ղեկավարի արտահերթ ընտրություններ նշանակելու և անցկացնելու մասին»  ՀՀ կառավարության որոշման նախագիծի վերաբերյալ տեղեկացնում ենք, որ՝
1.Որոշման նախագծի 2-րդ կետից հետո ավելացնել 3-րդ, 4-րդ, 5-րդ և  6-րդ կետերը հետևյալ բովանդակությամբ՝
<<3.Հայաստանի Հանրապետության ֆինանսների նախարարին՝ Հայաստանի Հանրապետության 2016 թվականի պետական բյուջեյով նախատեսված Հայաստանի Հանրապետության կառավարության պահուստային ֆոնդի հաշվին 2016 թվականին՝
1\Հայաստանի Հանրապետության կենտրոնական ընտրական հանձնաժողովին հատկացնել 717,9 հազար դրամ.

2\Հայաստանի Հանրապետության կառավարությանն առընթեր Հայաստանի Հանրապետության ոստիկանությանը հատկացնել 12,3 հազար դրամ:>>:

<<4.Առաջարկել Հայաստանի Հանրապետության կենտրոնական ընտրական հանձնաժողովի
Նախագահին Հայաստանի Հանրապետության Շիրակի մարզի Արևիկ համայնքի տեղամասային ընտրական հանձնաժողովի ֆինանսավորումը կատարել նախահաշվին համապատասխան համաձայն N 1 հավելվածի>>:


<<5.Հայաստանի Հանրապետության կառավարությանն առընթեր Հայաստանի Հանրապետության ոստիկանության պետին՝ ընտրողների ցուցակների կազմման և վարման ֆինանսավորումը կատարել նախահաշվին համապատասխան՝ համաձայն N 2 հավելվածի>>: 


<<6. Հայաստանի Հանրապետության կառավարության 2015 թվականի դեկտեմբերի 24-ի << Հայաստանի Հանրապետության 2016 թվականի պետական բյուջեյի կատարումն ապահովող միջոցառումների մասին N 1555-Ն որոշման N N 11 և 12 հավելվաշներում կատարել լրացումներ համաձայն 1-ին և 2-րդ հավելվաշների>>:


2. Որոշման նախագծի 3-րդ կետը դարձնել 7-րդ կետ:

3.Որոշման նախագծին անհրաժեշտ է կցել հավելված N 1` տեղամասային ընտրական հանձնաժողովի ծախսերի նախահաշիվը:

3. Որոշման նախագծին անհրաժեշտ է կցել հավելված N 2` ՀՀ կառավարությանն առընթեր ՀՀ ոստիկանության ծախսերի նախահաշիվը: 

Տարածքային ընտրական հանձնաժողովին համար գումար անհրաժեշտ չէ հատկացնել, քանի որ 2016 թվակնի դեկտեմբերի 11-ին այդ հանձնաժողովը համապատասխան ֆինանսավորմամբ մեկ այլ համայնքում անց է կացնում ՏԻՄ ընտրություններ:
	Նախագծի նախնական տարբերակում Հայաստանի Հանրապետության Շիրակի մարզի Արևիկ համայնքի ղեկավարի արտահերթ ընտրություն նշանակելու օր էր սահմանվել 2016 թվականի դեկտեմբերի 11-ը:
Սակայն, ՀՀ կենտրոնական ընտրական հանձնաժողովի նախագահի որոշմամբ՝ այդ օրը տեղափոխվել է և սահմանվել 2017 թվականի փետրվարի 17-ին:
Քանի որ Ձեր առաջարկության մեջ նշված է, որ ֆինանսավորումը պետք է իրականացվի 2016 թվականի պետական բյուջեի միջոցների հաշվին, իսկ ընտրության օրը տեղափոխվել է 2017 թվական՝ ներկա պահին հնարավոր չէ կազմել 2017 թվականի պետական բյուջեից հատկացման նախահաշիվ:

Ստեղծված իրավիճակում հնարավոր է խնդրի կարգավորման երկու տարբերակ.

1. Նախագիծը ներկայացնել ՀՀ կառավարության քննարկմանը 2017 թվականի հունվար ամսին, երբ արդեն իսկ հաստատված կլինի 2017 թվականի պետական բյուջեի կատարումն ապահովող միջոցառումների մասին ՀՀ կառավարության որոշումը, ինչի պարագայում հնարավոր կլինի կազմել ընտրությունների ֆինանսավորման նախահաշիվը:
2. Նախագիծը ներկայացնել այս տարբերակով, որտեղ չի կցվի ընտրությունների նախապատրաստման և անցկացման ծախսերի նախահաշիվը, իսկ 2017 թվականի հունվար ամսին՝ ներկայացնել ընդունված որոշման մեջ լրացումներ կատարելու մասին կամ ընտրությունների ծախսերը ֆինանսավորելու մասն ՀՀ կառավարության համապատասխան որոշման նախագիծ:

Եթե 1-ին տարբերակի դեպքում՝ հնարավոր չի լինի մարզպետի կողմից համայնքի ղեկավարի պաշտոնակատար նշանակելը, քանի որ համաձայն «Տեղական ինքնակառավարման մասին» ՀՀ օրենքի 75-րդ հոդվածի՝ «համայնքի ղեկավարին պաշտոնանկ անելու կամ լիազորությունները վաղաժամկետ դադարեցնելու մասին որոշումը սահմանված կարգով ուժի մեջ մտնելուց հետո` եռօրյա ժամկետում, վարչապետը նշանակում է քաղաքային բնակավայր ընդգրկող, իսկ մարզպետը` բացառապես գյուղական բնակավայրերից բաղկացած համայնքի ղեկավարի պաշտոնակատար:»: Այսինքն պաշտոնակատար նշանակելու իրավասությունը առաջանում է ՀՀ կառավարության համապատասխան որոշում ընդունվելու պահից, և այդ որոշման ընդունման հետաձգման պարագայում մարզպետն իրավասու չի լինի նշանակել համայնքի ղեկավարի պաշտոնակատար, ինչը խնդիրներ կառաջացնի  ֆինանսական գործարքներ կատարելիս՝ 1-ին կարգադրիչի բացակայությամբ պայմանավորված:
Երկրորդ տարբերակի դեպքում՝ նշված խնդիրները կարգավորվում են, մասնավորապես, համայնքի ղեկավարի լիազորությունները դադարում են, նշանակվում է համայնքի ղեկավարի ընտրության օր, հնարավորություն է ստացվում համայնքի ղեկավարի պաշտոնակատար նշանակելու, իսկ ընտրությունների ֆինանսավորումն իրականացվում է 2017 թվականի պետական բյուջեի միջոցների հաշվին:

	ՀՀ ոստիկանություն

07.06.2016թ.

№ 24/1373
	Նախագծի վերաբերյալ առարկություններ և առաջարկություններ չկան:
	Ընդունվել է ի գիտություն

	ՀՀ արդարադատության նախարարություն

12.10.2016թ.

№01/14/12913-16

	   «Հայաստանի Հանրապետության Շիրակի մարզի Արևիկ համայնքի ղեկավարի լիազորությունները վաղաժամկետ դադարեցնելու, համայնքի ղեկավարի արտահերթ ընտրություն նշանակելու և անցկացնելու մասին» Հայաստանի Հանրապետության կառավարության որոշման նախագիծը համապատասխանում է ՀՀ օրենսդրությանը:
	Ընդունվել է ի գիտություն


